Nafarroako Parlamentuko Mahaiak, 2017ko martxoaren 13an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Dabid Anaut Peña jaunak aurkeztutako galdera, Lekunberrin, Iturriburu kaleko 8. eta 10. zenbakietan, Babes Ofizialeko Etxebizitza eta Prezio Tasatuko Etxebizitza gisa sailkatutako etxebizitza-blokeari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2017ko martxoaren 13an

Lehendakaria: Ainhoa Aznárez Igarza

GALDERAREN TESTUA

Dabid Anaut Peñak, EH Bildu Nafarroa parlamentu-taldeko parlamentariak, Legebiltzarreko Erregelamenduak adierazten duen bezala, ondoko galdera idatzia egiten dio Nafarroako Gobernuari:

Lekunberriko udalerrian, herriko sarreran, lturriburu 8 eta lturriburu 10 izeneko etxebizitza-blokea dago (1.049 eta 1048 hiri-lurzatiak). Etxebizitza hauek Babes Ofizialeko Etxebizitza eta Prezio Tasatuko Etxebizitza gisa sailkatu ziren.

– Zein da etxebizitza horien gaur egungo egoera: erabiltzen ari den etxebizitza kopurua eta hutsik dagoen etxebizitza kopurua?

– Hutsik dauden etxebizitzen jabea.

– Etxebizitzen behin betiko tramitazioari buruzko informazioa eta bidalketa-data.

– Egin al da auzokideekin bilerarik sustapenaren egoerari buruz? Zenbat eta zein datatan?

Foru parlamentaria: Dabid Anaut Peña

